КОМИ РЕСПУБЛИКАСА ПРАВИТЕЛЬСТВОЛÖН ШУÖМ

 «2009 во вылö Коми Республикаса республиканскöй бюджет йылысь» Коми Республикаса Оланпас олöмö пöртан мераяс йылысь» Коми Республикаса Правительстволöн 2008 во декабр 29 лунся 383 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны «2009 во вылö Коми Республикаса республиканскöй бюджет йылысь» Коми Республикаса Оланпас олöмö пöртан мераяс йылысь» Коми Республикаса Правительстволöн 2008 во декабр 29 лунся 383 №-а шуöмö татшöм вежсьöмъяс:

1) 8 пунктö содтыны татшöм 31 подпункт:

«31) 2009 во вылö Коми Республикаса республиканскöй бюджетысь муниципальнöй районъясса (кар кытшъясса) бюджетъяслы муниципальнöй юкöнса велöдан учреждениеяс стрöитöм вылö субсидияяс сетан да сьöмöн могмöдан правилöяс – 33 №-а содтöд серти.»;

2) шуöмö содтыны 33 №-а содтöд тайö шуöм дорö содтöд серти.
2. Тайö шуöмыс вынсялö сiйöс кырымалан лунсянь. 

Коми Республикаса Юралысь                                                                      В. Торлопов

Сыктывкар

2009 вося октябр 27 лун

305 №

Коми Республикаса Правительстволöн

2009 во октябр 27 лунся 305 №-а шуöм дорö
СОДТÖД

«ВЫНСЬÖДÖМА

Коми Республикаса Правительстволöн

2008 во декабр 29 лунся 383 №-а шуöмöн

(33 №-а содтöд)
2009 во вылö Коми Республикаса республиканскöй бюджетысь муниципальнöй районъясса (кар кытшъясса) бюджетъяслы муниципальнöй юкöнса велöдан учреждениеяс стрöитöм вылö субсидияяс сетан да сьöмöн могмöдан ПРАВИЛÖЯС

1. Коми Республикаса республиканскöй бюджетысь муниципальнöй районъясса (кар кытшъясса) бюджетъяслы муниципальнöй юкöнса велöдан учреждениеяс стрöитöм да выльмöдöм вылö субсидияяс (водзö – субсидияяс), мый артыштöма «Коми Республикаын социальнöй юкöнса учреждениеяс пöжарысь видзчысьöм (2009-2013 вояс вылö)» торъя мога республиканскöй уджтас йылысь» (водзö – Уджтас), сетсьöны муниципальнöй юкöнса велöдан учреждениеяс стрöитöм вылö муниципальнöй районъясса (кар кытшъясса) бюджетъяслы рöскод софинансируйтöм могысь.

2. Субсидияяс сетсьöны Коми Республикаса архитектура, стрöитчан да коммунальнöй овмöс министерствоöн (водзö – Министерство) 2009 во вылö Коми Республикаса республиканскöй бюджетлöн своднöй бюджетнöй роспись серти да 2009 во вылö Коми Республикаса республиканскöй бюджетлöн кассöвöй план серти сы мында, мыйта урчитöма «2009 во вылö Коми Республикаса республиканскöй бюджет йылысь» Коми Республикаса Оланпас дорö 12 содтöдлöн 32 таблицаын, субсидияяс сетöм йылысь артмöдчöм вылö подуласьöмöн, мый кырымалöма Министерство да муниципальнöй районъясса (кар кытшъясса) меставывса асвеськöдлан органъяс костын субсидияяс сетöм йылысь артмöдчöмъяс вылö подуласьöмöн (водзö – Артмöдчöмъяс).

3. Субсидияяс сетсьöны меставывса асвеськöдлан органъясöн Уджтасöн урчитöм субсидияяс сетан условиеясö кутчысьöм дырйи.

4. Субсидияяс вуджöдсьöны Министерстволöн лицевöй тшöт вылысь, мый восьтöма Коми Республикаса сьöм овмöс министерствоын, «Россия Федерацияса бюджетнöй система тшупöдъяс костын Федеральнöй казначейство органъясöн юклöм чöжöс» 40101 балансöвöй тшöт вылö, мый восьтöма Коми Республика кузя Федеральнöй казначействолöн веськöдланiнлы, тайö Уджтасöн урчитöм юклöмöн субсидияяс торъя мог вылö сетöмсö индöмöн рöскод мынтöм вылö Министерствоöн сетöм заявкаяс да Артмöдчöмлöн реквизитъяс вылö подуласьöмöн.

5. Субсидияяссö пасйöма Россия Федерацияса бюджет чöжöсъяслöн бюджетнöй классификациялöн лöсялана кодъяс серти муниципальнöй районъясса (кар кытшъясса) бюджетъяслöн чöжöсъясын.
6. Субсидияяс лоöны торъя могаöн да найöс оз позь видзны мöд могъяс вылö.

7. Министерство отчётнöй бöрся локтан тöлысьлöн 15 лунысь оз сёрджык, сетö Коми Республикаса сьöм овмöс министерствоö субсидияяс видзöм йылысь отчётносьт Коми Республикаса сьöм овмöс министерствоöн урчитöм форма кузя.

8. Субсидия торъя мог вылö видзöм бöрся урчитöм ногöн видзöдöны Министерство да Коми Республикаса сьöм овмöс министерство.».
Вуджöдiс Коснырева Е.Г., 3347 пас

